
   Ман кукка, хĕрлĕ командир Лисицын Кирилл Васильевич, тăван ваттана хӳтелесе ют çĕрте пуçне хунă. Пирĕн килте унăн çырăвĕ упранать. Унта вăл пире, тăванĕсене, хăй ача чухне лартнă хурăнсене пуç тайма ыйтать.



Вилсессĕн те пулсан, юратнă тусăмсем,

Илсе çитерĕр ӳтĕме тăван çĕре.

Курасчĕ ман, лараççĕ-и хурăнăмсем,

Вара ман лăпкă пулĕччĕ чĕре.



Самантлăха кăна эп уçăп куçăма,

Хурăнсене пуç тайăп юратса,

Тăван çĕре, ял-йышăма та урама

Самантлăх пăхса илĕп асăнса.



Вара эп кайăп çывăрма яланлăха,

Телей сунса юратнă халăха.

  